
Биэс күн устата олус интэ-

риэһинэйдик, үрдүк таһымҥа 
ыытыллыбыт Саха сирин но-

руоттарын VI спортивнай Оон-

ньуулар, дьон санаатыгар, олус 
түргэнник ааһа охсон хааллы-

лар. Сорох дьон «Оонньуулар-

быт наһаа түргэнник буолан 
бүтэн хаалбыттара хомолтоло-

ох, өссө да хас да күн буолбут-

тара буоллар» диэн санааларын 
үллэстэллэр.

Оонньуулары үөрүүлээхтик 
сабыы от ыйын 13 күнүгэр киэһэ 
22 ч. «Эҥсиэли» культурнай-
спортивнай комплекс стадиону-
гар буолла. Оонньуулар түмүк 
тэрээһиннэрин көрөөрү үгүс киһи 
тоҕуоруһан кэлбит. Сорох дьон 
бүтэһик түгэҥҥэ диэри билиэт 
көрдүү сылдьаллара, сорохтор 
билиэт булбакка хайдах киирэбит 
диэн санааҕа-онооҕо түһэн билиэт 
көрдүүр түбүгэр сылдьыбыттара. 

Тэрээһин саҕаланыытыгар 
диктор стадиоҥҥа киирэн иһэр 
бочуоттаах ыалдьыттар аатта-
рын билиһиннэрдэ. Ол курдук, 

Саха республикатын Ил Дар-
ханын эбээһинэһин толорооччу 
Егор Борисов кэргэнинээн Пра-
сковья Петровналыын, Саха рес-
публикатын Ил Түмэн Государ-
ственнай Мунньах Председателэ 
А.Н. Жирков, СР Государствен-
най советнига, VI Оонньуулар 
республикатааҕы комиссиятын 
председателэ Д.Е. Глушко, Нам 
улууһун баһылыга А.П. Атласов, 
Конституционнай суут председа-
телэ А.Н. Ким-Кимэн, СР спордун 
министрэ М.Д. Гуляев, СР спор-
дун министрин солбуйааччы Г.Р. 
Балакшин, правительство чили-
эннэрэ дьон эҕэрдэ ытыс тыаһын 
доҕуһуолунан стадиоҥҥа киирэн 
киин трибунаҕа олордулар. 

Оонньуулары үөрүүлээхтик 
сабыы саҕаланыытыгар Өлүөнэ 
өрүһү көрдөрөр уһун халлаан 
күөҕэ өҥнөөх таҥаһы туппут дьон 
киирдилэр. Ол кэмҥэ Ю. Потапов 
тылларыгар, А. Замятин мело-
диятыгар «Кыыс кэрэ Нам сирэ» 
ырыаны «Дьүөгэлэр» вокальнай 
ансамбль (сал. Е.А. Кутукова) то-
лордо. «Чэчирдэр» киирэн, үгүс 
киһи, оҕо кыттыылаах үҥкүү 
туруоруллан тэрээһин бэрт сэр-
гэхтик саҕаланна. Ол кэннэ кыай-

ыылаахтар, призердар парадтара 
саҕаланна. Парадка бастакынан 
судьуйалар колонналара кии-
рэр. Бу колоннаны күрэхтэһии 
кылаабынай судьуйата Альберт 
Трофимов салайан илдьэ киир-
дэ. Судьуйалар колонналарын 
кэнниттэн кыайбыт улуустар 
хамаандалара көрөөччүлэр ытыс 
тыастарын, эҕэрдэ ыһыыларын-
хаһыыларын ортотугар үөрэн-
көтөн, дьоҥҥо далбаатыы-дал-
баатыы киирдилэр. 

Саамай улахан ыһыы-хаһыы, 
күүстээх ытыс таһыныыта бу 
Оонньууларга бэйэтин бөлөҕөр 
иккис миэстэни ылбыт Нам улуу-
һун хамаандатыгар ананна. Биһи-
ги хамаандабыт саамай элбэх ки-
һилээх буолан дьон болҕомтотун 
тарта, көстүүтэ да үчүгэй буолла. 

Парад кэннэ Оонньуулар кы-
лаабынай судьуйалара Альберт 
Трофимов мустубут дьон инни-
гэр Оонньуулар үрдүк таһымҥа 
ыытыллыбыттарын, хайа улуус 
хаһыс миэстэ буолбутун туһунан 
араапардаата. Араапар кэннит-
тэн бочуоттаах ыалдьыттар: Ил 
Дархан эбээһинэһин толорооччу 
Е.А. Борисов, Оонньуулар респуб-
ликатааҕы комиссиятын пред-
седателэ Д.Е. Глушко, Ил Түмэн 

Председателэ А.Н. Жирков, Нам 
улууһун баһылыга А.П. Атласов, 
спорт министрэ М.Д. Гуляев о.д.а. 
кыайыылаахтарга кубоктарын, 
наҕараадаларын туттардылар. 

Ил Дархан эбээһинэһин то-
лорооччу Е.А. Борисов спор-
тсменнары, мустубут дьону VI 
спортивнай Оонньуулар үөрүү-
лээхтик сабыллыбыттарынан 
эҕэрдэлээтэ. Эҕэрдэ тылыгар бу 
Оонньуулар олус үрдүк таһымҥа 
барбыттарын, спортсменнар туох 
баар кыахтарын ууран туран 
күрэхтэспиттэрин, дьон-сэргэ 
Оонньуулары, культурнай про-
граммалары көрөн дуоһуйбутун, 
дьон Оонньуулар тэрээһин-
нэрин үрдүктүк сыаналаабы-
тын, Нам улууһун олохтоохторо 
Оонньуулары көрсө үгүс үлэни 
үлэлээбиттэрин тоһоҕолоон бэ-
лиэтээтэ. 

Салгыы «НАМ» диэн сурул-
лубут 1000 киһилээх Нам село-
тун, нэһилиэктэр олохтоохто-
руттан түмүллүбүт холбоһук-
таах хор Нам улууһун Өрөгөй 
ырыатын толордо. Сонуннук то-
лоруллубут гимни көрөөччүлэр, 
спортсменнар атахтарыгар туран 
эрэн иһиттилэр. 

VI Оонньуулар былаахтарын 

түһэрии үрдүк чиэһигэр Нам 
улууһун чулуу спортсменнара, 
Оонньууларга үрдүк көрдөрүү-
лэри ситиһэн улуустарыгар си-
тиһиини аҕалсыбыт, улуустарын 
аатын ааттаппыт спортсменнар 
Наталья Ким, Розалия Сидорова, 
Айхаллаан Местников, Кузьма 
Татаринов, Надежда Гоголева, 
Виктор Софронеев тигистилэр. 
Кинилэр былааҕы тутан аҕалан 
киин  трибунаны утары туру-
наллар.

Ил Дархан эбээһинэһин то-
лорооччу Е.А. Борисов 2014 с. бэс 
ыйын 7 к. дьаһалынан Саха си-
рин норуоттарын VII спортивнай 
Оонньуулара 2018 с. от ыйын 3-8 
күннэригэр Амма улууһун Ам-
ма нэһилиэгэр ыытыллар буол-
буттар. Аныгыскы Оонньуулар 
Амма улууһугар ыытыллалла-
рынан сибээстээн улуус баһы-
лыга А.П. Атласов салайааччы-
лаах Нам улууһун дьаһалтатын 
бэрэстэбиитэллэрэ Оонньуулар 
былаахтарын Амма улууһун ба-
һылыга А.Е. Артемьев салайаач-
чылаах делегацияҕа үөрүүлээх 
быһыыга-майгыга туттардылар. 
Оонньуулар былаахтарын эста-
фета быһыытынан ылбыт Ам-
ма улууһун артыыстара «Кыыс 
Амма» ырыанан доҕуһуолланан 
сахалыы таҥастаах тахсан бэртэ-
эхэй үҥкүүнү толордулар. 

Нам улууһун баһылыга Алек-
сандр Атласов VI Оонньуулар үр-
дүк таһымҥа ыытыллыбыттарын 
бэлиэтээн туран, VII Оонньуулар 
былаахтарын Аммаларга үөрүү-
лээх быһыыга-майгыга долгуйан 
туран туттаралларын туһунан 
тыл эттэ. Амма улууһун баһы-
лыга Александр Артемьев аны-

гыскы Оонньуулар аны түөрт 
сылынан кинилэр улуустарыгар 
ыытыллар буолбуттарыттан олус 
үөрбүттэрин, күн сарсыҥҥаттан 
бэлэмнэнии үлэтэ утумнаахтык 
ыытыллыаҕын туһунан иһитин-
нэрдэ уонна былааҕы үөрүүлээх 
быһыыга-майгыга тутта. 

Оонньуу уотун умулларар 
долгутуулаах түгэн тиийэн кэлэр. 
Стадиоҥҥа буола турар собы-
тиелары барытын тута көрдөрө 
турар экран таһынааҕы ойуула-

ах-бичиктээх баннердар кэнни-
лэриттэн VI Оонньуулар симво-
ликата – Эһэчээн аа-дьуо хаа-
ман тиийэн Оонньуу уотун үрэн 
умулларда. 

Ол кэннэ үгүс киһилээх үҥкүү 
туруорулунна. Көрдөөх-нардаах, 
түргэн музыка доҕуһуолунан 
эккирии сылдьар куобахтары 
уһун маска баайбыт оҕолор тах-
сан араас хамсаныылары оҥор-
дулар, куобахтар стадион устун 
ыстаҥалаатылар. Чочумча буола-
ат булчуттар сүүрэн тахсар куо-
бахтарбытын саалаах эккирэппи-
тинэн киирэн бардылар. Куобах-
тар бары куотан хааллылар, арай 
биир куоппакка хаалбыты булчут 
ситэн кэллэ даҕаны аһынан ыппа-
та, ыытан кэбистэ. Бу театрали-
зованнай представлениены дьон 

айылҕаҕа харыстабыллаахтык 
сыһыаннаһыахха наада диэн ис 
хоһоонноох өйдөөбүттэр. 

VI Оонньуулары үөрүүлээх-
тик сабыы концерынан түмүк-
тэннэ. Концеры Василий Ере-
меев айбыт спартакиада гимнин 
Нам улууһун эдэр кэскиллээх 
ырыаһыта Петя Попов толору-
утунан саҕаланна. Салгыы Са-
ха республикатын биллиилээх 
ырыаһыттара Сахая, Владимир 
Татаринов, Анастасия Готовцева, 
Байбал Сэмэнэп о.д.а. ырыаларын 
бэлэхтээтилэр. 

*  *  *

Оонньуулар кэмнэригэр нэ-
диэлэ устата КСК дьиэтигэр 

республикатааҕы пресс-киин 
үлэлээтэ. Пресс-киини Алексей 
Соколов салайда, киниэхэ студен-
нар, Нам улууһун оҕолоро күүс-
көмө буоллулар. Координаторда-
рынан Спорт министерствотын 
үлэһитэ Айталина Третьякова, 
«Эҥсиэли» хаһыат редакторын 
солбуйааччы Вера Рыкунова 
үлэлээтилэр. Пресс-кииҥҥэ ба-
ры хаһыаттар корреспонденнара 
үлэлээннэр Оонньуулар туһунан 
матырыйаалларын бэчээттии ох-

соннор редакцияларыгар ыытан-
нар матырыйааллара түргэнник 
тахсыталаатылар. 

Маны таһынан пресс-киин 
иһигэр Александр Посельскай 
редактордаах «Спорт Якутии» 
хаһыат официальнай дневнигэ 
5 күнү быһа тахса турда. Пресс-
киин конференц-саалатыгар күн 
аайы киэһэ 19 чаастан пресс-
конференция тэриллэн үлэлээтэ. 
Манна спорт министрэ М.Д. Гуля-
ев, улуус баһылыга А.П. Атласов, 
Оонньуулар кылаабынай судьуй-
алара А.И. Трофимов, Оонньуу-
лар штабтарын начальнига И.Р. 
Попов, улуус баһылыгын со-
циальнай боппуруостарга солбу-
йааччы В.Н. Дьяконова, культура 
управлениетын начальнига И.С. 
Новиков о.д.а. кэлэн Оонньуулар 

тустарынан сиһилии информа-
циялары биэрдилэр, журнали-
стар ыйытыыларыгар хоруйдаа-
тылар. Пресс-кииҥҥэ үлэлээбит 
бары журналистар бараллары-
гар махтал тылларын эттилэр, 
пресс-киин олус үчүгэйдик үрдүк 
таһымҥа, хаачыстыбалаахтык 
үлэлээбитин бэлиэтээтилэр. Са-
лайааччылара Алексей Соколов 
бараары туран улуус баһылыгар 
Александр Атласовка уонна КСК 
директорыгар Семен Ядрихин-
скайга үлэлииллэригэр үчүгэй 
усулуобуйаны тэрийбиттэрин 
иһин улахан махталын эттэ, ти-
эрдээр диэн көрдөстө.

В. РЫКУНОВА

Саха сирин норуоттарын 
VI спортивнай 
Оонньуулара

БАРҔА МАХТАЛ, МААНЫ НАМ!
КӨРСҮӨХХЭ ДИЭРИ, КЫЫС АММА! 

Наммыт улууһугар түөрт күн 
устата сыралаах хапсыһыылар, 
эрийсиилээх киирсиилэр буо-
лан түмүктэннилэр. Ол курдук, 
биһиги улууспут хамаандата 
бөлөҕөр 21 хамаанда баарыт-
тан Чурапчылар кэннилэриттэн 
2-с бочуоттаах миэстэҕэ таҕыс-
та. Онтон 3-с миэстэни Мэҥэ-
Хаҥалас хамаандата ылла. 

Оонньуулар кэмнэригэр көр-
бүт күрэхтэһиилэрбиттэн ылан 
көрдөххө, баскетболга кэрэ-
аҥардар хамаандалара бэйэлэ-
рин холлоругар үчүгэй таһым-

наахтык оонньоотулар. Мирнэй 
хамаандатын кытта үһүс миэс-
тэни былдьаһыыга бүтэһик пе-
риодка 3 очконан хотторон иһэн 
олох бүтэһик сөкүүндэҕэ 25-с 
№-дээх оонньооччу үс очкола-
ах быраҕыыны оҥорон ахсааны 
тэҥнээн мустубут дьон сүргэтин 
көтөхтө, онон салгыы 5-с пери-
одка оонньоотулар. Бастаан утаа 
хамаандабыт лаппа чорбойон 
тахсан, үһүс миэстэҕэ кыымы 
саҕан баран бүтэһик мүнүүтэҕэ 
Мирнэй хамаандата ситэн кэлэн 
биир очконан чорбойон 38:39-ка 

буолан 3-с миэстэни ылла, онон  
Намнар 4-с миэстэ буоллубут. 

Боксаҕа финалга бары ыйаа-
һыҥҥа биир тэҥ таһымнаах уо-
латтар кииристилэр. Зал иһэ 
тобус-толору киһи. Рингэ уҥа-
хаҥас өттүттэн: «Аллараттан 
оҕус, бүөлэн, киирэн ис» - диэн 
ыһыы-хаһыы оргуйан олорор. 
Ол курдук, биһиги уолаттарбыт 
52 киилэҕэ Аркадий Щербачков 
боруонса мэтээл уонна 56 кии-
лэҕэ Михаил Парников үрүҥ 
көмүс мэтээл хаһаайыттарынан 
буоллулар.

Буулдьанан ытыыга инни-
китин бүтэһик соҕус сылдьыбыт 
буоллахпытына, бу спортивнай 
оонньууларга күүстээх хамаан-
далары кэннибитигэр хаалларан 
уопсай түмүккэ 7 миэстэ буол-
лубут. Ол курдук, оҕолорго би-
стэлиэтинэн ытыыга Корякина 
Наташа 3 миэстэни ылла. Коле-
сов Айдын бэрт аҕыйах очконан 
хаалан 4 миэстэ буолла. Онтон 
бинтиэпкэнэн ытыыга Иванова 
Чаара 5 миэстэ, Лугинов Игорь 
6 миэстэҕэ тигистэ. Улахан дьоҥ-
ҥо, кэрэ аҥардарга, Семенова 
Альбина спорт маастардарын 
ортолоругар 10 миэстэ, эр дьоҥ-
ҥо Эверстов Семен 4 миэстэ бу-
оллулар. Бу күрэхтэһиигэ Нам 
хамаандата куһаҕана суох көр-
дөрүүнү оҥордубут диэн бэйэлэ-
рин санааларын үллэһиннилэр.  

С. АРГУНОВ

Санников аартыгар бэлэм-
нэммит полигоҥҥа икки күн 
устата араас улуустартан кэл-
бит 36 бэргэн ытааччылар үс 
бөлөххө хайдан күрэхтэстилэр. 
Бөлөхтөрү спорт бу көрүҥэр ким 
төһө уопуттааҕынан, ситиһии-
лэрдээҕинэн көрөн сүүмэрдээн 
куоталаһыннарбыттара олус 
үчүгэй. Ол курдук, «А» бөлөххө 
международнай кылаастаах 
маастардар, «В» бөлөххө маа-
старга кандидаттар уонна бас-
такы разрядтаахтар, онтон «С» 
бөлөххө бу дьарыгынан саҥа 
дьарыгыран эрээччилэр күөн кө-
рүстүлэр. Күрэхтэһиини Санкт-
Петербургтан кэлбит спортив-

най-бултуур саанан ытыыга аан 
дойдутааҕы федерация арбитра 
Сергей Иванкин сэҥээрэн, кэтээн 
көрдө, биһирээтэ.

Улахан эрийсиилээх күрэхтэ-
һии түмүгүнэн: «А» категорияҕа 
бастаатылар: 1 м. – Игорь Егоров 
(Ньурба, 182 очко), 2 м. – Нико-
лай Кобяков (Кэбээйи, 182 очко), 
3 м. – Степан Чепалов (Чурапчы, 
178 очко). «В» категорияҕа баста-
атылар: 1 м. – Евгений Шишигин 
(Мэҥэ-Хаҥалас, 173 очко), 2 м. – 
Александр Пестерев (Амма, 172 
очко), 3 м. – Сергей Кобяков (Кэ-
бээйи, 171 очко). «С» категорияҕа 
кыайдылар: Георгий Новгородов 
– 1 м. (Хаҥалас, 169 очко), Вла-

димир Петров – 2 м. (Сунтаар, 
168 очко), Антон Васильев – 3 м.  
(Чурапчы, 165 очко).

Хамаанданан күрэхтэһиигэ 
Ньурбалар кыайан-хотон кыһыл 
көмүс мэтээли ыллылар, Чурап-
чылар иккис, Хаҥаластар үһүс 
буоллулар. Нам улууһун хамаан-
дата 12-с миэстэҕэ тигистэ.

Абсолютнай күрэхтэһиигэ: 
182 (24) очколаах Игорь Егоров 
– 1 м., 182 (23) очколаах Нико-
лай Кобяков-  2 м., 178 очколаах 
Степан Чепалов - 3 м. Междуна-
роднай кылаастаах бу үс спорт 
маастардара күрэхтэһиигэ өссө 
төгүл бастыҥтан бастыҥнар бу-
олалларын көрдөрдүлэр.

Оҕунан ытааччылар бу кү-
рэхтэһиилэригэр 5 аан дойду 
кылаастаах, спорт үтүөлээх, 
ССРС спордун маастардара, 18 
РФ спордун маастара, 33 спорт 
маастарыгар кандидаттар кы-
тыннылар.

Үс күн устата ыытыллыбыт 
куоталаһыыга – 50 м (блочнай 
көрүҥҥэ) Валентина Павлова 
(Нам) 1 миэстэни, Степанида 
Артахинова (ХИФУ) 2-с миэс-
тэни, Иванна Жиркова (Муо-
ма) 3-с миэстэни ылан баста-

атылар. Эмиэ бу көрүҥҥэ (50 
м) Дьокуускай хамаандатын 
бэрэстэбиитэлэ Иван Поля-
тинскай 1 миэстэни, Чурапчы-
лар бэрэстэбиитэллэрэ Михаил 
Филатов 2-с миэстэни, Мэҥэ-
Хаҥаластартан Семен Захаров 
3-с миэстэни ыланнар хамаанда-
ларын балаһыанньаларын туп-
сарыыга көмөлөстүлэр.

Эрийсиилээх күрэхтэһии тү-
мүгүнэн ох саанан ытыыга Дьо-
куускай куорат хамаандата 1 м., 
Горнайдар 2 м., Чурапчылар 3 м., 
Хаҥаластар 4 м., Муомалар 5 м., 
Сунтаардар 6 м, биһиги улууспут 
хамаандата 7 м. ылары ситисти-
лэр. Иккис бөлөххө биһиги ох-
чуттарбыт 4-с миэстэни (Горнай, 
Чурапчы, Хаҥалас кэннилэрит-
тэн) ыллылар.

Күрэхтэһиини көрдөххө, ре-
спубликабытыгар бэргэн ытаач-
чы үксээн эрэр эбит. Онон ула-
хан таһымнаах күрэхтэһиилэргэ 
кыттан республикабыт аатын-
суолун ааттатар кыахтаах спор-
тсменнар үүнэн-сайдан, элбээн 
иһэллэрэ үөрдэр.

И. ИВАНОВ

Эҥсиэли хочото — спорт түһүлгэтэ

БОКС, БАСКЕТБОЛ, БУУЛДЬАНАН ЫТЫЫ

СПОРТИНГ – СПОРТ БЭРТЭЭХЭЙ КӨРҮҤЭ

ОХ СААНАН ЫТЫЫ
Гиирэ анньааччылар күрэх-

тэһиилэрэ тэрийэр улуус – На-
мнар туруорсууларынан быйыл-
гы Оонньууларга эбии киллэри-
линнилэр. Манна 137 спортсмен 
27 хамаандаттан кытынна. Ки-
нилэр ортолоругар 4 РФ спордун 
маастардара, 27 маастарга кан-
дидаттар күрэхтэстилэр.

Күрэхтэһии бу көрүҥэр бас-
такы бөлөххө Дьокуускайдар 
1 м., ХИФУ 2 м., Нерюнгрилар 
3 м. ыллылар. Иккис бөлөххө 
Чурапчылар бастаатылар, ик-
кис миэстэҕэ Үөһээ Бүлүүлэр, 
үһүс миэстэҕэ Нам хамаанда-
та Мэҥэ-Хаҥаластары биир 
очконан хотон таҕыста. Үһүс 
бөлөххө үс бастакы миэстэлэ-
ри Орто Халыма, Томпо, Уус-
Дьааҥы үллэһиннилэр. Төрдүс 
бөлөххө бастыҥнарынан Эдьи-
гээн, Өлөөн, Аллайыаха улууста-
рын хамаандалара ааттаннылар.

Бу көрүҥнэргэ  тустаах 
ыйааһыннарыгар кыһыл көмүс, 

үрүҥ көмүс, боруонса мэтээллэр 
хаһаайыннарынан буоллулар:

58 кг. – Сидорова Розалия 
(Нам), Елисеева Лидия (Дьо-
куускай), Анастасия Балтакова 
(Мирнэй); 63 кг. – Елена Гуляе-
ва (Дьокуускай), Анна Туприна 
(Мэҥэ-Хаҥалас), Александра 
Оконешникова (Орто Халыма); 
68 кг. дылы – Наталья Ким (Нам), 
Римма Захарова (Томпо), На-
талья Попова (Үөһээ Бүлүү); 68 
кг. үөһэ – Анна Григорьева (Бү-
лүү), Марианна Ильина (Үөһээ 
Бүлүү), Наталия Иванова (Чу-
рапчы).

Эр дьоҥҥо күрэхтэһии олус 
эрийсиилээхтик барда. Манна 
1, 2, 3 миэстэлэри ылан мэтэ-
эллэринэн наҕараадаланны-
лар: 63 кг. дылы – Иннокентий 
Окоемов (Эдьигээн), Дмитрий 
Михалев (Чурапчы), Николай 
Ощепков (Үөһээ Бүлүү); 73 кг. 
дылы – Василий Винокуров 
(Үөһээ Бүлүү), Артем Романов 
(Мэҥэ-Хаҥалас), Дьулус Баи-
шев (Нам); 78 кг. дылы – Эдуард 
Павлов (Бүлүү), Александр Да-
нилов (Үөһээ Бүлүү), Алексей 
Федоров (Мэҥэ-Хаҥалас). 95 кг. 
дылы ыйааһыннаахтарга Вла-
димир Михайлов (Нерюнгри) 109 
очкону ылан чемпионнаата. 95 
кг. үөһэ ыйааһыннаахтарга кы-
һыл көмүһү Алексей Тастыгин 
(Мэҥэ-Хаҥалас), үрүҥ көмүһү 
Алексей Аммосов (Уус-Алдан), 
боруонсаны Евгений Разуваев 
(Мирнэй) ыллылар.

Онон гиирэҕэ биһиги улуус-
пут спортсменнара Наталья Ким 
уонна Розалия Сидорова чемпи-
он үрдүк аатын туруулаһан 2 
кыһыл көмүс мэтээли хамаан-
даларыгар аҕаллылар. Эр дьоҥ-
ҥо Дьулус Баишев бириистээх 
миэстэҕэ тиксэн боруонса мэтэ-
элинэн наҕараадаланна.

И. ИВАНОВ

ГИИРЭҔЭ - ИККИ 
КЫҺЫЛ КӨМҮС

Үс күн устата чэпчэки атле-
тикаҕа 40 комплект мэтээллэр 
иһин күрэхтэһии буолла. Баста-
кы түһүмэххэ 100 м Россия үс 
төгүллээх чемпионката Диана 
Адасько кими да иннигэр укту-
бата. Оттон эр дьоҥҥо Вячеслав 
Егоров уонна Сергей Чунарев ик-
ки ардыларыгар тыҥааһыннаах 
киирсии Егоров туһатыгар буо-
лан таҕыста (10,43). Уолаттарга 
биһиги Айхал Местниковпыт 
11,37 бириэмэни көрдөрөн кыай-
ыы дьолун биллэ.

400 м финальнай сүүрүүгэ 
Е. Четвертакова, Г. Животова, 
О. Лиштаева сүүрдүлэр. Биһиги 
Екатеринабыт 57,78 бириэмэнэн 
бастаан таҕыста. Оттон эр дьоҥ-
ҥо Чурапчыттан Сергей Томилов 
48,73 кыайда.

1500 м кыргыттарга Оксана 
Крамарова (Нерюнгри) бастаа-
та, иккискэ Чурапчыттан Анна 

Гаврильева таҕыста. Уолаттарга 
Нерюнгриттан Илья Карданскай 
иннигэр кими да уктубата. Кэ-
рэ аҥардарга уонна эр дьоҥҥо 
бу дистанцияҕа Уус-Алданнар 
күннээтилэр. Ол курдук, Ньур-
гуяна Бурцева, Артур Бурцев 
хамаандаларыгар кыһыл көмүс 
аҕаллылар. 

3000 м Үөһээ Бүлүүттэн Сар-
дана Трофимова дистанцияны 
быһа Надежда Сергееваны кыт-
та күрэс былдьаһан баран бүтэ-
һик эргииргэ тэтимин түргэтэтэн 
эрэллээхтик бастаата. Оттон 
10000 м эр дьоҥҥо лидердэр 
дистанцияны быһа уларыйа сы-
рыттылар, отой финишкэ диэри 
ким бастыыра биллибэккэ кэлэн 
баран ХИФУ студена Дмитрий 
Степанов бастакынан лиэнтэни 
быһа көттө. 

Бэйэ информ.

БЫҺЫЙДАР 
БЫҺААРСЫЫЛАРА

Аита Шапошникова, биир 
дойдулаахпыт, «Якутия» ха-

һыат редакциятын отделын сэ-

биэдиссэйэ:
– Күрэхтэ-

һиилэр сэргэх-
тик, тэрээһин-
н э э х т и к  б а р -
дылар. Дойдум 
дьоно түмсэн, 
т у р у н а н  о л у с 
үчүгэйдик бэ-
лэмнэммиттэ-
рин, элбэх киһи 
к ы т т ы б ы т ы н , 
дьиэлэр–уоттар, 
бөһүөлэктэр тупсубуттарын, 
ыраастаммыттарын көрөн олус 
үөрдүм, санаам көтөҕүлүннэ. 
Олоҥхо дьиэтэ олус үчүгэй 
бырайыагынан оҥоһуллубут. 
«Спортивная слава долины Эн-
сиэли» диэн олус үчүгэй кинигэ 
тахсыбытын биһирээтим.

Василий Винокуров, Өлөөн, 

30 сыл физкультура учууталы-

нан үлэлээбит:
– Биһигини Түбэ нэһилиэ-

гэ көрүстэ, Ча-
ҕылҕан Виноку-
ров 29 дьиэти-
гэр дьиэ арен-
далаһан олор-
то. Баһылыкка, 
Түбэ ыалдьы-
тымсах дьону-
гар олус мах-
танабыт.  Тэ-
рээһин наһаа 
ү ч ү г э й .  Н а м 
о л у с  т у п с у -
бут. КСК, стадион киһи ымсы-
ырар көстүүлээх тутуулара. 
Аһыырга, түһэргэ туох да мэ-
һэйи, ыараханы көрсүбэтибит. 
Усулуобуйа барыта тэриллибит. 
Күрэхтэһиилэри кэрийэ сыл-
дьан көрдүм. Улуус дьоно-сэр-
гэтэ күрэхтэһиигэ дьоһуннук 
бэлэмнэммиттэрэ, ыалдьытта-

ры күүппүттэрэ айаннаан истэх 
аайы көстөр. Намнарга олох ба-
ры эйгэтигэр ситиһиилэри баҕа-
рабын.

Иван Рожин, 
Таатта,  көҥүл 
тустууга между-

народнай катего-

риялаах судьуйа:
–  Н а м н а р 

олус бэркэ бэ-
лэмнэммиккит. 
Бу тэрээһини РФ 
көҥүл тустууга 
техническэй де-
легата үрдүктүк сыаналаата. 
Үлэлииргэ, күрэхтэһэргэ бары 
усулуобуйа сөптөөхтүк тэрилли-
битин бэлиэтиибин. КСК, стадион 
олус табыгастаах сиргэ тутуллу-
буттар. Тустуу, хапсаҕай барар 
сирэ сарайдаммыта (навестааҕа) 
буоллар олус үчүгэй буолуо эбит.

Баҕаран, сорунан туран Нам-
ҥа кэлэн VI спортивнай Оон-
ньуулары көрдүбүт. Тэрээһин 
олус үчүгэй. Хара ааныттан 
Оонньуулар аһыллыылары-
гар да, сабыллыыларыгар да 
волонтер ыччат биһиэхэ, саас-
таах дьоҥҥо, болҕомтолорун 
ууран ханан олорорбутун ый-
ан биэрэн туһалаатылар. Атын 
улуустарга (элбэх күрэхтэһии-
лэргэ, ыһыахтарга сылдьыбыт 
киһибин) бэрээдэги араҥаччы-
лыыр формалаах дьон тураннар: 
«Манна киирэр көҥүллэммэт, 
манан барар сатаммат», – диэн 
төттөрү кыйдыыллар. Намҥа он-
нук буолбата, барытын волонтер 
оҕолор (бэрээдэги, ырааһы) көрө-
истэ сырыттылар. Олус үчүгэй.

Мин 2011 с. Намҥа суруйар 
наадабар кэлэ сылдьыбытым. Бу 
үс сыл иһигэр улуус киинэ, Ха-
маҕатта, Аппааны бөһүөлэктэрэ 
биллэ тупсубуттар, тутуулара 
саҥардыллыбыт. Намҥа стадион, 
КСК, Хамаҕаттаҕа спортсаала, 
анал үрдэтиилэргэ олордуллу-

бут сибэккилэр, Аппааныга аны-
гы матырыйаалынан оҥоһуллу-
бут сырдык олбуордар 
бөһүөлэги олус киэргэп-
питтэр. «Доҕордоһуу» 
болуоссатын фонта-
ныттан оҕо аймах, дьон-
сэргэ арахпата, араас 
аттракциоҥҥа дуоһу-
йа сынньанна. Маҥнай 
аттракционнар (батут-
тар о.д.а.) оҕо мөхсөр-
тахсар, оонньуур ат-
тракционнара КСК ат-
тыгар баара буоллар 
өссө ордук буолуо эбит 
дии санаатыбыт.

Ыалдьыт быһыы-
тынан Аппааныга И.Е. Виноку-
ров, Хатырыкка М.К. Аммосов 
музейдарыгар сырыттыбыт, 
«Хатырык» туркомплексын су-
ола мөлтөх буолан тиийбэтибит. 
Сураҕа, ситэ оҥоһулла илик үһү. 
Элбэҕи биллибит. Суруйар идэ-
бинэн сорук оҥостон Хамаҕатта-
ҕа Н.В. Индееваны, Герой-ийэни 
Т.Д. Винокурованы, 1 Хомуста-
ахха Ленин, Үлэ Кыһыл Знамя-

та уордьаннар кавалердарын, 
аатырбыт ыанньыксыты Д.Т. 

Аргуновы көрүстүм, сэ-
лэстим. Бу кэпсэтиилэр 
түмүктэрэ Улуу Кы-
айыы 70 сылын көрсө 
таһаартарар кинигэбэр 
көстүөҕэ.

Мин манна спорт 
туһунан элбэх хаһыак-
ка сурулларынан тугу 
да тэһэ анньыбатым. 
Тэрээһин олус элбэх, 
күрэхтэһии биир он-
нук. Хайдах да баҕар-
быт иннигэр барытын 
ситэн көрөр хайдах да 

табыллыбат.
Нам ыалдьытымсах, үлэһит 

дьоно, эһиги Саха сирин норуот-
тарын VI спортивнай Оонньуу-
ларын олус бэркэ ыыттыгыт. Ону 
Нам дьоно үксэ да кыттыбыта 
туоһулуур. Көрсүөххэ диэри, 
ыалдьытымсах Нам сирэ!

Иван ПОПОВ – 
БАХСЫЛЫЫРАП, 

суруналыыс, Уус-Алдан

КӨРСҮӨХХЭ ДИЭРИ, ЫАЛДЬЫТЫМСАХ НАМ СИРЭ!

САХА СИРИН НОРУОТТАРЫН VI СПОРТИВНАЙ ООННЬУУЛАРЫН ТҮМҮКТЭРЭ

Никулин Андрей, Аллайыаха 
улууһа, тренер:  

- Аллайыахаттан 6 буо-
лан кэллибит. Мин чэпчэки ат-
летикаҕа үөрэнээччибин Стрю-

кова Катяны кы-
тыннара аҕаллым. 
Кини 15 оҕоттон 7 
миэстэҕэ тигистэ. 
Бэйэтин таһымы-
гар сөп. Биһигини 
Хамаҕатта орто 
о с к у о л а т ы г а р 
т ү һ э р б и т т э р э . 
Нам улууһугар 
улахан заллар 
тутуллубуттара 

кэрэхсэбиллээх. Стадион да са-
ҥа оҥоһуллубут эбит. Оонньуу-
лар аһыллыылара тэрээһин-
нээх. Олус элбэх киһи кыттыбыт 
эбит. Маннык саҥа тутуллубут 
тупсаҕай залларга сылдьан киһи 
сүргэтэ да көтөҕүллэр.

 Аргунова Варвара, Нам:
- Оонньуулар аһыллыы-

ларыгар дьиэ кэргэмминээн сы-
рыттыбыт. Аһыл-
лыытыгар элбэх 
киһи кыттыбы-
та киһи хараҕар 
быраҕыллар. Тэ-
рээһиннэр үрдүк 
таһымнаахтык 
аастылар дии са-
ныыбын.  Наммыт 
киэркэйбит, туп-
субут, куруутун 
маннык күөҕүнэн чэлгийэ тур-
дун. 

Эверстов Николай, куль-

турнай тэрээһиҥҥэ кыттаач-

чы, Нам:
- Саха норуотун VI-с 

спортивнай оон-
ньуутун аһыл-
лыытыгар кыт-
тыыны ыллым. 
Нам  улууһа бу 
т э р э э һ и н и н э н 
түмсүүлээхпи-
тин көрдөрдүбүт 
дии саныыбын. 
Хата, халлаам-
мыт туран биэрдэ. 

Спортсменнар, кыттааччылар да 
санаалара үчүгэй. Нам нэһилиэк-
тэрин дьоно-сэргэтэ бары кыт-
тыыны ыллылар.   

Ыйыталаста С. АРГУНОВ

Чэ, барыта үчүгэй. Намнарга 
махтанабын. Бу тутууну хары-
стыыргытыгар, таах туруорбак-
ка көдьүүстээхтик туһанаргы-
тыгар баҕарабын.

И.Н. Аммосов, СР РИК ге-

неральнай директорын солбу-

йааччы:
–  О о н н ь у у 

таһыма үрдүк. 
РФ-тан элбэх са-
лайааччы кэлэн 
барда. Улуус ба-
һылыга А.П. Ат-
ласов улууһун 
дьонун хамсап-
пыт, түмпүт. Дьон 
туруммута ха-
рахха быраҕыл-
лар. Улуус киинэ, нэһилиэктэ-
рэ ыраастаммыттар, тупсаҕай 
көстүүлэммиттэр. Тутуулары 
тиһэҕэр тиэрдиигэ улуус баһы-
лыгын солбуйааччы С.С. Мат-
веев олус кыһаллан-мүһэллэн 
үлэлээбитин бэлиэтиибин. Туох 
баар тэрээһиҥҥэ улуус дьоно-
сэргэтэ көхтөөхтүк кытынны-
лар, ыалдьыттары дьоһуннук 
көрүстүлэр.

Константин 
Игнатьев, Сунта-

ар, улуус боксаҕа 
старшай тренерэ:

–  Б э л э м н э -
н и и ,  т э р э э һ и н 
олус үчүгэй. Нам 
тупсубут, сэргэх-
сийбит. Элбэх да 
киһини хамсап-
пыккыт. Кэлбип-
пин кэмсиммэтим.

Василий По-

сельскай, спор-

тивнай коммен-

татор ,  журна-

лист:
– Намнар кү-

рэхтэһиини олус 
ү р д ү к  т а һ ы м -
наахтык ыытан 
эрэҕит, бэлэмнэ-
ниигит да үчү-
гэй.  Саҥа тутуу-
лар олус тупсаҕайдар. Тэрээһин 
туйгун.

Ыйыталаста И. ИВАНОВ

ООННЬУУЛАР ТУСТАРЫНАН ТУС САНААҤ?
(Блиц-ыйытыы)

® Приглашаем жителей и го-
стей с. Намцы и Намского улуса 
в новый центр «Мегафон». Про-
дажа и абонентское осблужива-
ние симкарт (восстановление, от-
ключение и подключение услуг). 

Наш адрес: с. Намцы, ул. 
Чернышевского, 7/1, здание ТЦ 
«Секо» (Зеркальный). Режим ра-
боты: пн.-пт. – с 9 ч. до 18 ч., сб. – с 
10 ч. до 16 ч.

Саха сирин норуоттарын 
VI спортивнай оонньуулары-
гар уонна И.Д. Винокуров – Ча-
ҕылҕан төрөөбүтэ 100 сылыгар 
аналлаах республикатааҕы ат 
сүүрүүтүгэр оонньоммут лоте-

рея сүүйүүлээх нүөмэрдэрэ:
А 096 – мультиварка
А 506 – ньирэй 2014 с.т.
А 910 – иистэнэр массыына
Б 724 – туристическай пу-

тевка
А 050 – «Ларь» морозильник
А 902 – туристическай пу-

тевка
Бириистэргитин Нам улуу-

һун тыа хаһаайыстыбатын 
управлениетыттан кэлэн ылар-
гытыгар.

® Продаю земельный уча-
сток в с. Намцы, 15 соток, ИЖС, 
также в г. Якутске по Покровско-
му тракту имеются земельные 
участки, 10 км напротив поста 
ГАИ, собственность по 10 соток, 
300 т.р.

Тел. 89141071420

® Продаю участок 12 сот. на 
уч. Нэлэгэр за 200 т.р.

Тел. 89841197554

® Продаю участок 25 соток в 
п. Графский Берег, у озера, лес-
ной массив, кусты красной смо-
родины, идеально под огород, газ 
и свет рядом, собственность или 
обмен на авто.

Тел. 8-924-460-3233, 
8-914-285-8955

® Продаю  MITSUBISHI 
CANTER 1989 г.в. бортовой 2 т. 
за 250 т.р. или автообмен.

Тел. 89244623113

® Продаю сруб 7х8, 1,5 эта-
жа, капиталка. Цена – 350 т.р. 
Лиственница, сосна, доставка (в 
цену не входит).

Тел. 8924-366-33-53

® СХПК «Эрэл» реализует 
чистую воду на розлив, литр 5 
руб. с доставкой водовозом и ока-
зывает услуги фекальной маши-
ны 14 куб, один рейс – 1000 руб.

Тел. 42-4-73 или 89148215355

® Продаю а/м «Нива-21213» 
1998 г.в., цв. белый, V дв.-1700 в 
хорошем состоянии или меняю 
на УАЗ-легковой.

Тел. дом. 42-3-31, 89841197597 
(спросить Юрия)

® Нам с. уһаайбалаах дьиэ 
атыылыыбыт (29 сот., 6х6, 1,5 
этээст., 12х9 пристрорйдаах, га-
ас, уот киирэн турар), докуму-
оннаах.

Тел. 89640776936

® Грузовые перевозки.
Тел. 89243661967, 89841160270

Ытыктыыр бырааппыт, убайбыт, Түбэ 
нэһилиэгин олохтооҕо

ЛУКАВИН
Егор Егорович

ыарахан ыарыыттан олохтон туораа-

бытын чугас дьонноругар, аймахтар-

бытыгар, табаарыстарыгар дириҥник 
курутуйан туран иһитиннэрэбит.

Эдьиийдэрэ, быраата

Биһиги дьиэ 
кэргэн тутаах 
киһибит,  эрэ-
нэр эркиммит, 
өйөнөр өһүөбүт 
– таптыыр кэр-
гэним, амарах 
аҕабыт, эйэҕэс 
эһэбит Дьяконов 
Николай Анато-
льевич, сүһүөҕүн 
үрдүгэр хаама-

сүүрэ, үлэлии-хамсыы, үөрэ-
көтө сылдьан бэс ыйын 7 күнүгэр 
төрөөбүт күнүгэр уон биэс хонугу 
тиийбэккэ, олохтон соһуччу туо-
раабыта, от ыйын 16 күнүгэр 40 
хонугун туолар.

Биһиги күндү киһибит бэрт 
кэрэ айылҕалаах, бараммат баай 
байанайдаах, өлгөм сир астаах, 
ыалдьытымсах дьонноох-сэргэ-
лээх Түбэ барахсаҥҥа күн сирин 
көрбүтэ.

Олох кыра сааһыттан ийэти-
гэр көмөлөһөн холкуос ферма-
тыгар үлэлэһэрэ, бырааттарын-
балыстарын көрсөрө, дьиэ ис-
тас үлэтигэр сүүрбүтэ-көппүтэ. 
Уон сааһын туолаат, өлүү от 
аахсан, кэтэх хаһаайыстыбатын 
көрөөрү, улахан дьону кытта 
тэҥҥэ окко үлэлэспитэ, үлэҕэ 
буһан-хатан, кэлин от үлэтигэр 
солбуллубат звеньевой буолта. 
Трактористаабыта, онтон отде-
ление механигынан үлэлээби-
тэ. Уол оҕо сиэринэн Советскай 
Армия кэккэтигэр сулууспала-
абыта, туйгуннук сулууспалаан 
ытык иэһин толорбута. Сулу-
успа кэнниттэн Граф Биэрэгэр 
СТПУ-2 суоппардар кууруста-
рын бүтэрэн совхозка уһун кэм-
нэргэ суоппардаабыта. Үлэлиир 
кэмигэр совхоз, оройуон «Чемпи-
он суоппара» аатын хаста да ыл-
быта. М. Аммосов аатынан совхоз 
киин автопаркатыгар үрдүк си-
тиһиилээхтик үлэлээбитэ, элбэх 
буолан өрүүтүн ыраах рейстэргэ 
сылдьаллара.

1980 с. эдэр киһини совхоз-
ка директоры хаһаайыстыбан-
най чааска солбуйааччынан 
анааннар Хатырыкка дьиэ кэр-
гэнинээн көһөн кэлэн олохсуй-
бута. 1995 сылтан олох-дьаһах 
коммунальнай хаһаайыстыба-
тын Хатырыктааҕы учаастагар 
инженер-теплотехнигынан, ол 
кэннэ ОДьКХ государственнай 
управлениетын Намнааҕы фи-
лиалын Хатырыктааҕы «Хоту» 
учаастагын маастарынан, салай-
ааччытынан хара өлүөр диэри 

үлэлээбитэ. Бу үлэлээбит кэм-
нэригэр 1 Хомустаах нэһилиэ-
гэр государственнай уонна оло-
рор дьиэлэр теплотрассаларын 
чөлүгэр түһэрии үлэтин ыыты-
спыта, модульнай котельнайда-
ры монтажтааһыҥҥа, котель-
найдар өрөмүөннэригэр үлэлээ-
битэ. Нам сэлиэнньэтигэр олорор 
объектарга итии-тымныы ууну 
биэрэр кырааннары туруортар-
быта. Хатырыкка саҥа дьиэлэр-
гэ, объектарга эмиэ киллэрсиби-
тэ. Кини быһаччы кыттыытынан 
котельнайдар убаҕас оттукка 
көспүттэрэ.

Оройуоҥҥа аан бастакынан 
Хатырык нэһилиэгэр водопровод 
турбатын тардан, сыллата кило-
метрын эбэн, билигин нэһилиэк 
толору хааччыллан, уу сайын 
аайы бэриллэ турар.

Николай Анатольевич олох-
тоох сэбиэт депутатынан, хас 
да төгүл «Хатырык нэһилиэгэ» 
муниципальнай тэриллии депу-
татынан талыллан үлэлээбитэ. 
Олоххо актыыбынай позицияла-
ах буолан нэһилиэк обществен-
най олоҕор, художественнай са-
модеятельноска актыыбынайдык 
кыттара, салайар тэрилтэтин 
үлэһиттэрин да кытыннарара. 
Улуус хотугу зонатын ветеран 
спортсменнарын федерациятын 
чилиэнэ этэ.

2002 с. «Хатат хоһуун» аҕалар 
күрэхтэрин кыайыылааҕа, 2009 
с. уолунаан «Хаар айан-2009» 
диэн УАЗ-автошоуга кыттан, 
2 бириистээх миэстэҕэ тиксэн 
үөрбүттэрэ-көппүттэрэ. 2012 
с. сэтинньигэ соҕотох уолун 
сүтэрэн, олоҕор ыар охсууну 
ылан, доруобуйатын биллэрдик 
айгыраппыта.

Аҕабыт оҕо сааһыттан спор-
ду өрө тутара, тустуу, хапсаҕай, 
мас тардыһыыта, национальнай 
оонньуулары, сүүрүүнү, остуол 
тенниһин, дуобаты, саахыматы 
сэргиирэ, гиирэ анньара. Кэлин 
сааһыран баран дартс, сыал 
быраҕыытын баһылаабыта. Са-
анан үчүгэйдик ытара, нэһилиэк 
чиэһин элбэхтик көмүскээбитэ. 
Бултуурун-алтыырын, сир аһын 
хомуйарын олуһун сөбүлүүрэ.

Николай Анатольевич үлэтэ-
хамнаһа үрдүктүк сыаналанан 
элбэх грамоталарынан, Махтал 
суруктарынан наҕараадаламмы-
та. «Хатырык нэһилиэгин Ытык 
киһитэ» знагынан бэлиэтэммитэ. 
«Единая Россия» партия чилиэнэ 
этэ. Кэргэнинээн Евгения Афа-
насьевналыын дьиэ-уот туттан, 
5 оҕоҕо күн сирин көрдөрөн, 20-

чэ сиэннэнэн ньир-бааччы олор-
буттара. Оҕолорун иитэн, үөрэт-
тэрэн, ыал оҥортоон, дьиэлээн, 
биһиги аҕабытыгар махталбыт 
муҥура суох. Кини курдук сы-
тыы-хотуу, элбэҕи билэр-көрөр, 
сатыыр киһи үөрэхтэммитэ 
буоллар сатабыллаах салайаач-
чы буолуох этэ. Онтон олус хо-
мойоро.

Ким эрэ туһунан санаа, ту-
гунан эмэ ситимнэнэн дириҥник 
иҥэн хааларын курдук. Эн күн 
сиригэр төрөөн олорон ааспыт 
олоҕуҥ, үтүмэн үлэҥ дьоҥҥо-
сэргэҕэ үтүө сыһыаныҥ киһи 
өйүгэр-санаатыгар дириҥник 
иҥэн, сөҥөн хаалла. Өрүү үчү-
гэйи, сырдыгы кытары ситим-
нээн өрүүтүн үтүөнү эрэ сана-
тар. Николай Анатольевиһы 
билбэт киһи аҕыйаҕа буолуо, 
бары хайгыыллар, таптыыллар, 
убаастыыллар. Хас биирдии би-
лэр киһитэ суохтаабыт, дириҥ 
хомолтоҕо, ыар аһыыга саба 
баттаппыт буолуохтаах. Эйи-
эхэ дьону бэйэҕэр тардар сүдү 
күүс баара, дьон тапталынан 
сыдьаайан, дьоҥҥо сылааһы, 
үчүгэйи бэлэхтээн аастыҥ. Бу 
олорбут олоҕуҥ сырдыга сыр-
дыгынан, үтүөтэ үтүөнэн тү-
мүктэннэ. Орто дойдуга анам-
мыт олоххун чаҕылхайдык оло-
рон элбэҕи ситистиҥ. Ийэҕэр, 
кэргэҥҥэр, оҕолоргор, сиэн-
нэргэр, доҕотторгор, биир-
гэ төрөөбүттэргэр, аймахтар-
гар, эйигин билэр бар дьоҥҥор 
хаһан да умнуллубат өйдөбүлү 
хааллардыҥ. Оҥорбут уонна 
олохтообут үтүө дьыалаларыҥ 
умнуллуохтара суоҕа, өлбөт-
сүппэт мэҥэ бэлиэ буолан үйэ-
саас тухары хаалыахтара.

Төһө да бары хомойбуппут 
иһин, хайдах да ыйаах диэнтэн 
куоппаккын. Аҕабытын бүтэ-
һик суолугар атаарарга биһиэхэ 
күүс-көмө, өйөбүл буолбут биир 
дойдулаахтарбытыгар, бары 
аймахтарбытыгар, ыалларбы-
тыгар, доҕотторбутугар, үлэҕэ 
бииргэ алтыспыт дьонноругар 
дириҥ махталбытын тиэрдэ-
бит. Чэгиэн-чэбдик, доруобай 
буолуҥ!

Эн тускунан үтүө өйдөбүлү 
уос номоҕо гынан кэнэҕэски ыч-
чаккар кэпсии, сырдата туруох-
пут. Эн ситэ олорботох олоххун 
оҕолоруҥ, сиэннэриҥ салгыах-
тара.

Кэргэнэ, оҕолоро, кийииттэрэ, 
күтүөттэрэ, сиэннэрэ, 

ийэтэ, бииргэ төрөөбүттэрэ, 
аймахтара

Бу дьыл бэс ыйыгар ыараханнык ыалдьан Хатырык балыыһа-
тыгар, Нам балыыһатын терапия, реанимация отделениеларыгар 
сытан таҕыстым. Муҥура суох махталбын тиэрдиэм этэ түүннэри-
күнүстэри, өрөбүллэрин умнан туран сүүрбүт-көппүт быраастарбар: 
участковай терапевпар Шестакова Елена Алексеевнаҕа, инфекци-
онист быраас Романова Инна Ивановнаҕа, терапия отделениетын 
сэбиэдиссэйигэр Михайлова Любовь Ивановнаҕа, Хатырык балыы-
һатын бырааһыгар Баишева Зинаида Владимировнаҕа, реанимато-
лог быраастарга уонна бу отделениелар мед. сиэстэрэлэригэр, тех. 
үлэһиттэригэр. Бу үрүҥ халааттаах аанньаллар баар буолан, өлөр 
өлүүттэн быыһаан күн сирин иккистээн көрдөрдүлэр. Кырдьаҕас, 
ыарыһах киһиэхэ, дьиҥинэн, биир да күн күндү эбит. Баҕарыам этэ 
тус олоххутугар дьолу-соргуну, ыарыы ыалласпатын, үлэҕитигэр 
ситиһиилэри, дьиэ кэргэҥҥитигэр, тулалыыр дьоҥҥутугар үөрүүнү-
көтүүнү! Дом! Дом! Дом!

Махталы кытта Даарыйа Шарина, 
үлэ ветерана, пенсионерка, Герой-ийэ

Үөһээ Бүлүүттэн төрүттээх 
Намҥа олохсуйбут дьону от ыйын 
19 күнүгэр Сиэникэйгэ 11 чааска 
көрсүһүүгэ ыҥырабыт. Аскы-
тын, ырыаҕытын-тойуккутун, 
кэпсээҥҥитин, үөрүүгүтүн ил-
дьэ кэлэргитин умнумаҥ, кэлиҥ, 
ыалдьыттааҥ, транспорт бэйэҕит 
киэнэ.

Тэрийэр бөлөх

® Продается 3-хкомн. квар-
тира в 4-хкв. доме с отдельным 
входом в квартиру через свою 
территорию. Внутри террито-
рии: котельная 3-6, душ, 2 тепли-
цы. Помимо этого имеется ограж-
денная усадьба с надворными по-
стройками: баня, туалет, хотон, 
гараж, курятник – 970 т.р. Торг.

Тел. 89142348728, 89142898480

® Производство, установка 
и обслуживание натяжных по-

толков. Мы рады предложить и 
уровневые потолки любой слож-
ности! Монтаж от 1 дня, гаран-
тия качества, надежность, прак-
тичность! Возможность выбора 
цветов и фактур! Выезд замир-
щика, каталог и консультация 
бесплатно!

Тел. 89644274005

БИЛЛЭРИИЛЭР

МАХТАЛ

КЭРИЭСТЭБИЛ

Күндү күтүөппүтүгэр Аммосов Иван Егоровичка, Мари-

на Сергеевнаҕа, оҕолоругар, бары аймахтарыгар таптал-

лаах убайдара, Түбэ нэһилиэгин олохтооҕо
ЛУКАВИН

Егор Егорович
ыарахан ыарыыттан олохтон туораабытынан дириҥ ку-

турҕаммытын тиэрдэбит, аһыыгытын тэҥҥэ үллэстэбит.
Намтан, Салбаҥтан Протопоповтар, Тааттаттан 

Тистяховтар дьиэ кэргэттэрэ

Нам улууһугар 13 баһаар буолла, былырыыҥҥы көрдөрүүнэн 
24% аччаата. Бу тахсыбыт 13 баһаартан 3 чааһынай дьон олорор 
сиригэр бэлиэтэннэ, 2 массыына, 1 маҕаһыын, 1 объекка умайыы та-
ҕыстылар. Умайыы тахсыбыт төрүөттэринэн буолаллар: уоту сэрэҕэ 
суох туттуу; электричество ситимэ; оҕолор уотунан оонньооһуннара.

Убаастабыллаах Нам улууһун олохтоохторо! Дьиэҕэ-уокка, ой-
уурга аһаҕас уоту туттууга сэрэхтээх буолуҥ!

Баһаары утары судаарыстыбаннай сулууспа

«01» сэрэтэр

УОТТАН СЭРЭХТЭЭХ БУОЛУҤ!
ИЇИРЭХ ТЫЛЛАР

Хамаҕатта 1 №-дээх «Сарыал» детсадын өр сылларга поварынан 
үлэлээбит билигин бочуоттаах сынньалаҥҥа олорор күндү киһиби-
тин ИВАНОВА АННА СЕМЕНОВНАНЫ уонна детсадка физругу-
нан үлэлии сылдьар күндү киһибит ДЬЯКОНОВА САРГЫЛАНА 
ПЕТРОВНАНЫ 55 сааскытын туолбуккутунан итиитик-истиҥник 
эҕэрдэлиибит!

Баҕарабыт эһиэхэ чиргэл тиит курдук кытаанах доруобуйаны, 
Уҕараабат эрчими,
Үтүмэн үгүс үөрүүнү,
Баҕа санаа бастыҥын,
Кэтэһиллибэтэх кэрэлэри,
Күүтүллүбэтэх күндүлэри,
Кэлэр кэмҥит кэрэни эрэ кэрэһэлээтин,
Уһун олоххут дьолу эрэ тосхойдун диэн ытык-мааны күҥҥүтүгэр 

алгыс тылларын этэбит!
Хамаҕатта 1 №-дээх «Сарыал» д/с профкома, коллектива

РЕЗУЛЬТАТЫ РОЗЫГРЫША МАГАЗИНА «ЭЛЕКТРА»
Наименование № биле-

та
Победители розы-
грыша

1. Миксер Polaris 0635 Байрак А.И.
2. Вафельница Jarkoff 0843 Федоров Т.В.
3. Блендер Marta 2547 Соловьева О.Н.
4. Электросковорода 1699 Николаева М.И.
5. Мультиварка 1096 Михайлов Д.Ю
6. Стир. маш. Принцесса 1222 Протодьяконова Ф.А.
7. СВЧ-печь Rolsen 1500 Харлампьева О.И.
8. ТВ Океан d32 2010 Акимбетов С.Ю.
9. Газ. плита Норд 0015 Семенов А.П.
10. Холодильник Indesit 0384 Санников П.С.

11. Супер-приз – Путев-
ка во Вьетнам 2925 Сивцев Б.Х.

Поздравляем всех победителей юбилейного розыгрыша м-на 
«Электра»!!!

®  СЪЕМКА СВАДЕБ И 
ТОРЖЕСТВ!

Желаете запечатлеть се-
мейные торжества, свадьбы, 
юбилеи? Нет ничего проще – по-
звоните по телефону 42-9-48, 
89243660623, 89141077316. Мы 
приедем и по вашему желанию 
качественно, профессионально 
снимем на видео и фото с от-
личным оформлением. Также 
принимаем заказы на имидж-
фильмы, музыкальные клипы, 
семейное фотографирование на 
дому, перевод из видеокассет 
на цифровые носители, монтаж 
и запись частных видеосъемок.

® «ТӨРҮТ УУ» ТЭРИЛТЭ 
БИЛЛЭРЭР:

19 лиитэрэлээх бутыыллаах 
ЫРААС УУНУ биһигиттэн мэл-
дьи атыылаһыахха сөп. Атыыга 
бааллар помпалар, кулердар, ону 
таһынан скандинавскай хаамыы 
торуоскалара.

Кирдээх, саһарбыт уонна 
хайдыылаах баллоннары төттө-
рү ылбаппыт. 

Нам: Чернышевскай уул. 
6-та, «Олоҥхо» атыы киинэ, 

Аппааны: Лена уул. 16-та. 
Аадырыска тириэрдии теле-

фоннара: МГФ-873-73-11, МТС-
300-11-70.

Төрүт уу – Чэгиэн турук – 
Үйэлээх олох


